
8. gr. 
Sérhverja afgreiðslu samkvæmt 7. gr. skal færa í sérstaka afgreiðslubók. Þar skal fært inn 

magn og tegund varnings sem greitt er af, svo og gjöld þau sem innheimt eru, en innflytjandi á 
rétt á að fá greiðslukvittun. Ennfremur skal varningurinn auðkenndur með sérstökum 
merkimiðum sem Áfengis- og tóbaksverslun ríkisins lætur tollgæslunni í té og gerðir skulu í 
samráði við ríkistollstjóra. Ríkistollstjóri getur ákveðið að framangreindur varningur verði 
auðkenndur með öðrum hætti. 

9. gr. 

Einkasölugjald sem innheimt er samkvæmt 7. gr. skal sent viðkomandi einkasölu svo 

fljótt sem kostur er og eigi síðar en tveim mánuðum eftir að afgreiðsla fór fram. 

10. gr. 
Nú er varningur sem tollafgreiddur er samkvæmt reglugerð þessari seldur eða boðinn til 

sölu án þess að aðflutningsgjöld hafi áður verið greidd og varðar það þá refsingu samkvæmt 
XIV. kafla tollalaga nr. 55 30. mars 1987, með áorðnum breytingum. 

11. gr. 

Reglugerð þessi, er sett samkvæmt heimild í 4. og $. tl. 5. gr. og 20. tl. 6. gr. tollalaga nr. 
55 30. mars 1987, með áorðnum breytingum, og 3. mgr. 1. gr. laga nr. 63 28. maí 1969, um 
verslun ríkisins með áfengi, tóbak og lyf, með áorðnum breytingum, til að öðlast gildi þegar í 

stað. Jafnframt er úr gildi felld reglugerð nr. 55/1991, um sama efni. 

Fjármálaráðuneytið, 29. júní 1992. 

F.h.r. 

Bjarnveig Eiríksdóttir. 

Rúna S. Geirsdóttir. 

29. júní 1992 Nr. 252 

AUGLÝSING 
um tollfrjálsan innflutning á tækjum og búnaði sem 

vísinda- og rannsóknaleiðangrar hafa meðferðis frá útlöndum. 

1. gr. 

Ráðuneytið hefur ákveðið að heimila tollfrjálsan innflutning á tækjum, verkfærum, 
vistum og öðru þvílíku sem vísindamenn og vísindaleiðangrar frá erlendum rannsóknarstofn- 
unum og háskólum, hópar á vegum skólastofnana o.þ.h., hafa meðferðis frá útlöndum til 
notkunar við rannsóknir sínar hér á landi. 

Með vistum samkvæmt 1. mgr. er átt við matvæli sem heimilt er að flytja til landsins 
samkvæmt reglugerð nr. 251/1992 um tollfrjálsan farangur ferðamanna og farmanna við komu 
frá útlöndum, einkasölugjald o.fl. 

Tollfrjálsar vistir á hvern mann í leiðangrinum skulu mest vera 0,5 kg á hvern dag sem 
hann dvelur hér á landi við rannsóknir og mest 10 kg alls. Verðmæti vista á mann getur mest 

verið 700 kr. á dag og 14.000 kr. alls.

2. gr. 

Skilyrði framangreindrar heimildar skulu vera eftirfarandi: 
1. a) Vegna vísindaleiðangra. 

Lögð sé fram skrifleg heimild frá Vísindaráði um að viðkomandi leiðangur hafi leyfi til 
rannsóknarstarfsemi hér á landi. 
b) Vegna leiðangra á vegum skólastofnana. 
Lögð sé fram umsókn þess aðila sem fyrir leiðangrinum stendur ásamt yfirlýsingu 
viðkomandi stofnunar um að leiðangurinn sé á vegum hennar og sé hingað kominn í 

rannsóknarskyni. Embætti ríkistollstjóra getur áskilið staðfestingu af hálfu skólayfirvalda 

í viðkomandi landi eða annars þess aðila sem það viðurkennir. 
2. Lögð sé fram sundurliðuð skrá yfir hinar innfluttu vörur og skal hún staðfest af 

leiðangursstjóra. 
3. Leiðangursstjóri lýsi því yfir skriflega við tollafgreiðslu að hinar innfluttu vörur séu 

eingöngu vegna viðkomandi leiðangurs. 
4. Hininnfluttu tæki og verkfæri verði flutt úr landi við brottför leiðangursins og eigi síðar en 

innan árs frá komudegi. 
5. Hinar innfluttu vörur séu að mati tollyfirvalda, hæfilegar með tilliti til starfa og verksviðs 

leiðangursins hér á landi. 

3. gr. 

Undanþága samkvæmt auglýsingu þessari nær ekki til áfengis- og tóbaksvara sem heimilt 

er að flytja til landsins samkvæmt reglugerð nr. 251/1992, um tollfrjálsan farangur ferðamanna 
og farmanna við komu frá útlöndum, einkasölugjald o.fl., með síðari breytingum. 

Ákvæði þessarar auglýsingar gilda jafnt þó vörur séu fluttar til landsins á annan hátt en 
sem farþegafarangur. 

4. gr. 

Undanþága samkvæmt auglýsingu þessari nær einnig til virðisaukaskatts, sbr. 36. gr. laga 
nr. 50/1988, um virðisaukaskatt, með síðari breytingum. 

5. gr. 

Fjármálaráðuneytið sker úr ágreiningi sem rísa kann um framkvæmd og túlkun ákvæða 
auglýsingar þessarar. 

6. gr. 
Auglýsing þessi er sett samkvæmt heimild í 5. tl. 6. gr., sbr. 2. mgr. 6. gr. tollalaga nr. 55/ 

1987, með áorðnum breytingum, til að öðlast gildi þegar í stað. Jafnframt er felld úr gildi 

auglýsing nr. 216/1991, um tollfrjálsan innflutning á vistum og búnaði vísindaleiðangra. 

Fjármálaráðuneytið, 29. júní 1992. 

F. h.r. 

Bjarnveig Eiríksdóttir. 

Rúna S. Geirsdóttir.


